REPUBLIKA E SHQIPERISE

KOMISIONI | PAVARUR | KUALIFIKIMIT

KODI ETIK I SJELLJES

PER STAFIN E ADMINISTRATES DHE TE
NJESISE SE SHERBIMIT LIGJOR, TE
KOMISIONIT TE PAVARUR TE KUALIFIKIMIT

Tirané, mé 25.11.2019



Né mbéshtetje té ligjit nr. 84/2016, “Pér rivlerésimin kalimtar té gjyqtaréve dhe prokuroréve
né Republikén ¢ Shqipérisé”, té ligjit nr. 9367, daté 7.4.2005, “Pér parandalimin e konfliktit té
interesave né ushtrimin e funksioneve publike”, i ndryshuar, dhe té ligjit nr. 9131, daté
8.9.2003, “Pér rregullat e etikés n€ administratén publike”, aktet nénligjore qé rregullojné
céshtjet té etikés, si dhe bazuar né standardet mé té larta té etikés dhe integritetit té punonjésve,
hartohet ky Kod mbi etikén dhe sjelljen profesionale té personelit administrativ dhe té
késhilltaréve té njésisé sé shérbimit ligjor t&¢ Komisionit té Pavarur té Kualifikimit.

KREU I
DISPOZITA TE PERGJITHSHME

Neni 1

Qéllimi
Kodi Etik i Sjelljes ka pér géllim té pércaktojé parimet dhe rregullat etike té sjelljes sé stafit té
administratés dhe té njésisé sé shérbimit ligjor, né pérputhje me standardet mé té larta
profesionale té punés, té garantojé integritet té larté profesional, paanshméri dhe pavarési né
ushtrimin e funksionit publik dhe né zbatim té detyrave e pérgjegjésive, qé burojné nga ligji
nr. 84/2016 dhe kuadri ligjor e nénligjor né fuqi.

Neni 2
Fusha e veprimit

1. Pérveg/pérjashtimisht anétaréve té Komisionit, parimet dhe rregullat e pércaktuara né kété
Kod jané té detyrueshme pér t’u zbatuar nga té gjithé punonjésit e administratés sé Komisionit
dhe késhilltarét e njésisé sé shérbimit ligjor (mé tej “punonjésit e Komisionit™), pavarésisht
funksionit dhe pozicionit té tyre né shkallé hierarkie.

2. Cdo punonjés i Komisionit duhet té jeté né gjendje gé té tregojé, né cdo kohé, se veprimet
dhe sjelljet e tij jané né pajtim me kété Kod. Né kryerjen e funksionit dhe detyrave té tij, cdo
punonjés respekton dhe zbaton me korrektési ligjet dhe aktet nénligjore né fugi, urdhrat dhe
udhézimet e brendshme, duke déshmuar né kété ményré integritet té larté moral dhe
profesional, né funksion té ploté té ruajtjes sé reputacionit, integritetit dhe imazhit té
institucionit, dhe té rritjes sé besimit té publikut te sistemi i ri i drejtésisé.

Neni 3
Parime té pérgjithshme

1. Punonjési i Komisionit kryen veprimtaring e tij né pérputhje me:

a) parimin e ligjshmérisg;

b) parimin e pérgjegjshmérisé;

C) parimin e integritetit;

¢) parimin e profesionalizmit dhe té kujdesit té duhur;

d) parimin e objektivitetit, pavarésisé, sjelljes sé paanshme;
dh) parimin e konfidencialitetit; dhe



e) parimin e eliminimit té konfliktit té interesit.

2. Punonjési duhet té jeté objektiv, i pavarur, i paanshém, i kujdesshém né dhénien e
mendimeve né ményré publike mbi informacionin qé zotéron, pér shkak té funksionit qé
ushtron, kontrollues ose jo.

3. Punonjési duhet té jeté i ndershém dhe i pérkushtuar né kryerjen e detyrés sé tij, duke pasur
parasysh vetém interesin publik té institucionit dhe né pérputhje me misionin e Komisionit, té
parashikuar nga Kushtetuta e Republikés sé Shqipérisé dhe ligji nr. 84/2016.

Neni 4
Parimi i ligjshmérisé
Gjaté ushtrimit té veprimtarisé sé tij punonjési i Komisionit duhet té respektojé ligjin dhe té
kryejé detyrat né pérputhje me legjislacionin né fuqi.

Neni 5
Parimi i pérgjegjshmérisé
1. Punonijési i Komisionit duhet té ushtrojé veprimtariné e tij né ményré té pérgjegjshme dhe
né pérputhje me ligjin, pasi pérgjegjésia personale né bazé té ligjit dhe rregulloreve né fugi
passjell, pérvec pérgjegjésisé administrative, edhe pérgjegjési penale.

2. Cdo punonjés i Komisionit e konsideron veten té pérgjegjshém né pérputhje me funksionin
ose detyrén qé kryen dhe duhet té keté aftésiné té jeté i kuptueshém, i besueshém, i hapur dhe
transparent né marrédhénie me eprorét dhe kolegét.

3. Cdo punonjés i Komisionit, né kryerjen dhe pérmbushjen e detyrave me profesionalizém,
zbaton njohurité, aftésité dhe eksperiencén e duhur profesionale né funksion té detyrave dhe
pérgjegjésive gé burojné nga aktet ligjore dhe nénligjore né fuqi, gé normojné gjithé
veprimtaring shtetérore dhe até administrative té institucionit t¢ Komisionit té Pavarur té
Kualifikimit.

Neni 6
Parimi i integritetit
1. Punonjési i Komisionit duhet té jeté i drejtpérdrejté dhe i ndershém né té gjitha marrédhéniet
e tij profesionale.

2. Punonjési i Komisionit nuk duhet té marré né konsideraté dhe té pérfshihet né raportet,
komunikimet apo informacionet e tjera, kur krijon bindjen se kéto informacione:

a) pérmbajné deklarime té pavérteta ose deklarime té cilat nuk pasqgyrojné né ményré
korrekte realitetin e fakteve;

b) pérmbajné informacione né lidhje me procedurén, pér té cilat nuk éshté verifikuar saktésia
e tyre;

¢) nuk pérfshijné, me géllim, té gjitha té dhénat dhe faktet e kérkuara pér té paraqitur njé
raportim sa mé té sakté.



3. Punonjési i Komisionit, i cili i merr né konsideraté té dhénat e mésipérme, por krahas tyre
paraget njé raport té vecanté shpjegues, nuk konsiderohet té keté shkelur parimin e integritetit.

Neni 7
Parimi i profesionalizmit dhe i kujdesit té duhur

1. Punonjési i Komisionit duhet té pérmirésojé né vazhdimési aftésité e tij profesionale,
népérmjet rritjes individuale profesionale, trajnimeve, konferencave dhe aktiviteteve té tjera té
organizuara nga Komisioni ose nga institucione/agjenci publike apo private, té akredituara
sipas ligjit.

2. Bazuar né parimin e profesionalizmit dhe té kujdesit té duhur, ¢do punonjés duhet:

a) té zotérojé njohuri dhe aftési né nivelin qé kérkohet pér detyrén dhe funksionin gé ushtron,
duke garantuar cilési dhe standard té larté profesional pune, né raport jo vetém me eprorét,
por edhe me kolegét;

b) té veprojé me kujdes dhe né pérputhje me standardet ligjore gé institucioni i rivlerésimit
zbaton pérgjaté procesit té rivlerésimit kalimtar té subjekteve té ligjit nr. 84/2016.

3. Punonjési i Komisionit duhet té respektojé ligjet dhe rregullat e vendosura dhe té ménjanojé
cdo veprim gé cenon integritetin e tij profesional.

4. Punonjési i Komisionit nuk duhet té pérfshihet né veprimtari gqé i kompromentojné aftésiné
pér té kryer detyrat profesionale, ose gé rrezikojné integritetin e tij personal.

5. Punonjési i Komisionit duhet té deklarojé shérbimet gé éshté né gjendje té ofrojé dhe té
sigurojé informacione té sakta, bazuar né kompetencén e tij profesionale.

6. Punonjési i Komisionit nuk duhet té béjé referenca té padrejta ose té pavérteta pér punén e
punonjésve té tjeré t& Komisionit.

Neni 8
Parimi i objektivitetit, pavarésisé dhe sjelljes sé paanshme

1. Punonjési i Komisionit duhet té jeté i ndershém, objektiv, i pavarur dhe i paanshém gjaté
kryerjes sé detyrés sé tij zyrtare.

2. Punonjési i Komisionit, gjaté realizimit té detyrave té ngarkuara, duhet t¢ mbéshtetet né ligj
pér mbledhjen, vlerésimin, pérpunimin dhe komunikimin e informacioneve dhe raportimeve
me shkrim pér eprorin/kolegét, me profesionalizém, pa u ndikuar nga interesi i tij ose i té
tjeréve.

3. Ndershméria éshté njé element bazé pér té arritur sukses dhe pér té pasur gjykim dhe
vlerésim té drejté. Punonjési i Komisionit duhet té aplikojé parimet e barazisg, té drejtésisé dhe
té moralit né realizimin e detyrave, duke parandaluar ¢do sjellje gé ka té bé&jé me akte korruptive
dhe shpérdorim té detyrés.

4. Né ushtrimin e funksioneve té tij, punonjési duhet t¢ marré masa té mbrojé pavarésiné e tij
nga ndikime té brendshme apo té jashtme.



5. Né asnjé rast dhe pér asnjé arsye, punonjési nuk duhet té pranojé udhézime apo sugjerime
lidhur me performancén e detyrave té tij zyrtare, nga asnjé burim/person tjetér, pérvec
institucionit ku ushtron funksionin e tij/saj dhe té eprorit e titullarit t¢ Komisionit.

6. Né cdo rast, mendimet, sugjerimet, propozimet, konkluzionet dhe vendimmarrjet, duhet té
jené ngushtésisht té lidhura vetém me géllimin e funksionit gé kryen punonjési, dhe né asnjé
rast né tejkalim té kétij géllimi.

7. Punonjési i Komisionit respekton dinjitetin e ¢do personi, pa diskriminim dhe paragjykimin
ndaj pérkatésisé etnike dhe kombésisé, pérkatésisé shoqgérore, pasurisé, moshés, paaftésisé
fizike, besimit fetar, gjinisé, piképamjeve politike, orientimit seksual apo ¢do gjendje tjetér, e
cila pérbén shkak pér paragjykime dhe trajtim té njéanshém.

Neni 9
Parimi i konfidencialitetit

1. Punonjési i Komisionit, pas marrjes né dorézim dhe né disponim té dokumenteve té
subjekteve, mund té ndeshet me t€ dhéna personale dhe konfidenciale. Ai duhet t’i pérdoré
ato vetém pér géllime profesionale dhe vetém nése i nevojiten pér realizimin e detyrave
funksionale né zbatim té urdhrave/udhézimeve té eprorit/eproréve direkt, né respekt té ploté
me shkallén e hierarkisé dhe nén autoritetin e titullarit t¢ Komisionit.

2. Punonjési i Komisionit respekton vlerén e informacionit gé disponon sipas ligjit pér
mbrojtjen e informacionit té klasifikuar “sekret shtetéror” dhe né asnjé rast apo rrethané nuk
duhet t’1 jap€ personave té tjeré brenda dhe jashté institucionit, pér asnj€ arsye, informacionin
gé disponon, pérveg rasteve kur autorizohet shprehimisht nga titullari i Komisionit. Shkelja e
késaj dispozite, pavarésisht parashikimit né ligjin penal, pérbén shkelje té réndé disiplinore dhe
passjell pasoja pér punonjésin.

3. Punonjési 1 Komisionit duhet t€ marré t€ gjitha masat e nevojshme pér t’u siguruar qé
personeli gé éshté nén kontrollin e tij dhe personat prej té ciléve jané marré késhilla dhe
ndihmé, té respektojné detyrimin pér té ruajtur konfidencialitetin.

4. Punonjési i Komisionit éshté pérgjegjés pér parandalimin dhe marrjen e masave pér
mbrojtjen e informacionit té brendshém té institucionit. N& asnjé rast, pér shkak té funksionit
gé kryen, punonjési nuk duhet té pérdoré apo keqpérdoré informacionin gé disponon, né
tejkalim té géllimit pér té cilin &shté véné né dijeni.

5. Cdo punonjés i Komisionit gézon liriné e opinionit profesional dhe personal gjaté ushtrimit
té detyrés, duke u konsultuar paraprakisht me eprorin direkt dhe duhet té keté gjithnjé parasysh
ruajtjen e konfidencialitetit, brenda dhe jashté institucionit.

6. Respektimi i parimit té konfidencialitetit éshté i detyrueshém té zbatohet/respektohet
pérgjaté gjithé periudhés sé punésimit dhe deri 2 vite pas pérfundimit té saj.

Neni 10
Parimi i eliminimit dhe shmangies sé konfliktit té interesit



1. Punonjési i Komisionit duhet té kryejé detyrat né ményré té tillé qé veprimtaria e tij té mos
ndikohet nga interesat personale.

2. Punonjési i Komisionit duhet t& marré té gjitha masat e nevojshme pér té identifikuar ato
rrethana gé mund ta pérballin me njé konflikt interesi dhe té veprojé né pérputhje me ligjin nr.
84/2016 dhe rregullat e pércaktuara nga legjislacioni né fugi pér parandalimin e konfliktit té
interesit, rregulloren e posagme pér parandalimin, shmangien dhe zgjidhjen e konfliktit té
interesave né ushtrimin e detyrave té tij funksionale, té miratuar pér kété gqéllim nga mbledhja
e Komisionit.

Neni 11
Ushtrimi i veprimtarive té jashtme

1. Ushtrimi i veprimtarive té jashtme, né cdo rast do té béhet né pérputhje me aktet nénligjore
té dala né zbatim té rregullimit té fushés sé veprimtarive té jashtme. Né c¢do rast, punonjési
duhet té ndjeké procedurén e pércaktuar né aktet nénligjore dhe té marré masa qé kryerja e
veprimtarive té jashtme té mos sjellé pengesa apo vonesa né kryerjen e funksionit gé ai mbart.

2. Né asnjé rast kryerja e késaj veprimtarie nuk duhet té cenojé integritetin, reputacionin dhe
imazhin institucional t¢ Komisionit té Pavarur té Kualifikimit dhe as té cenojé pavarésing,
dinjitetin dhe integritetin moral dhe profesional té punonjésit.

Neni 12
Integriteti dhe korrektésia né nivel individual

1. Punonjési duhet té tregojé integritet té larté moral dhe korrektési gjaté orarit zyrtar, por dhe
pértej kétij orari. Integriteti i punonjésve té Komisionit éshté njé pérgjegjési personale dhe njé
detyrim pa kompromis pér zbatimin e kérkesave ligjore, rregulloreve, vlerave morale dhe etike
institucionale.

2. Punonjésit e Komisionit duhet té béjné kujdes dhe té ushtrojné pérgjegjésité ligjore dhe
kompetencat e tyre, né funksion té interesit té institucionit dhe té rritjes sé besimit té publikut
tek institucioni i KPK-sé, né pérputhje me misionin e parashikuar nga Kushtetuta dhe ligji nr.
84/2016. Pér kété géllim, sjellja e ¢do punonjési té Komisionit duhet té jeté mbi ¢cdo dyshim
dhe gortim publik, duke vepruar me ndershméri absolute né kryerjen e detyrés sé tyre.

3. Punonjési duhet té jeté i pérkushtuar né kryerjen e detyrave té tij funksionale, zbatimin me
korrektési té orarit zyrtar, pérdorimin e mjeteve té punés, posacérisht né funksion té kryerjes
sé detyrave té tij, si dhe té marré masa pér njé paragitje etike né veshje.

4. Né asnjé rast, pavarésisht ngarkesés né puné, punonjési nuk duhet té marré dokumente
zyrtare né shtépi, ose jashté ambienteve té zyrave.

5. Pér njé prezantim sa mé dinjitoz té punonjésit dhe té institucionit qé pérfagéson, punonjésit
i ndalohen sjellje té papranueshme té cilat cenojné imazhin e tij. Gjaté orarit zyrtar t€ punés
punonjésit duhet té kené veshje korrekte formale gjaté ushtrimit té detyrés zyrtare, takime pune
né institucionet e tjera, dhe vecanérisht né seancat publike gé zhvillon Komisioni né kuadér té
procesit té rivlerésimit kalimtar té subjekteve té ligjit nr. 84/2016.



6. Kodi i veshjes né seancat publike éshté i detyrueshém té jeté formal (xhaketé/kémishé me
méngé té gjata dhe pantallona pér punonjésit dhe xhaketé/kémishé me méngé té gjata, me
pantallona/fund né gjatési korrekte pér punonjéset).

KREU II
MARREDHENIET INSTITUCIONALE DHE NDERINSTITUCIONALE

Neni 13
Marrédhéniet epror - vartés dhe marrédhéniet me kolegét

1. N€ ushtrim té kompetencave té tij, punonjési duhet t’i pérmbahet me korrektési strukturés
organizative sipas shkallés sé hierarkisé té pércaktuar né té.

2. Punonjési duhet té jeté i komunikueshém me kolegét, té tregojé respekt ndaj tyre, pavarésisht
shkallés sé hierarkisé dhe té mos cenojé kolegét apo vartésit nga ana morale, etike dhe
profesionale.

3. Punonjési duhet té bashképunojé me kolegét dhe vartésit, né funksion té kryerjes sé detyrave
funksionale, té japé informacion té ploté dhe té sakté kur i kérkohet, dhe né asnjé rast t€ mos
diktojé dhe té mos ushtrojé presion né vendimmarrjet e kolegéve dhe/ose té vartésve té tij.

4. Punonjési duhet té karakterizohet nga etika e komunikimit, brenda dhe jashté ambienteve té
zyrave.

Neni 14
Marrédhéniet dhe komunikimi me subjektet e rivlerésimit

1. Né ¢do rast punonjési duhet té respektojé dhe té zbatojé me korrektési detyrimet ligjore né
kryerjen e funksionit té tij né raport me subjektet e rivlerésimit.

2. Punonjési duhet té sigurohet gé kontrolli i té dhénave, verifikimi i tyre, mbledhja e
informacionit, kéqyrja e dokumenteve justifikuese dhe korrespondenca me institucionet e tjera
té jeté né pérputhje me géllimin pér té cilin kérkohet apo mblidhet ky informacion, dhe jo né
tejkalim té tij.

3. Komunikimi, pérjashtimisht vetém pér nevoja urgjente té punés, me subjektet e rivlerésimit,
dhe vetém né rastet e autorizuara nga eprori direkt dhe/ose titullari i Komisionit, béhet vetém
né ményré té autorizuar népérmjet e-mail-it zyrtar té kpk.al ose telefonit té zyrés té véné né
dispozicion nga institucioni, né adresén/numrin e kontaktit té deklaruar zyrtarisht nga subjekti,
pér qéllim té procesit té rivlerésimit né formularin pérkatés té plotésuar prej tij.

Neni 15
Marrédhéniet me institucionet publike, median, shogériné civile dhe organizatat
ndérkombétare

1. Né marrédhéniet e vendosura me institucionet publike né vendin toné, me median, shogériné
civile dhe organizatat ndérkombétare, punonjési duhet té marré masa qé, né asnjé rast, dhe pér



asnjé arsye, komunikimi t€ mos jeté me iniciativeé té tij, por me autorizim dhe aprovim paraprak
té titullarit t& Komisionit.

2. Punonijési duhet té shmangé cdo lloj sjelljeje né publik gé mund té interpretohet ose lidhet,
né ndonjé ményré, me pozicionin e tij né institucion.

KREU I11
MBIKEQYRJA E RESPEKTIMIT TE KODIT ETIK TE SJIELLJES

Neni 16
Mbikégyrja e Kodit Etik té Sjelljes
1. Mbikéqyrja e respektimit té rregullave gé parashikohen né kété Kod Etik kryhet nga e njéjta
strukturé e caktuar me urdhér té titullarit t¢ Komisionit, si Autoriteti Pérgjegjés né zbatim té
rregullores pér parandalimin dhe shmangien e konfliktit té interesit né Komisionin e Pavarur
té Kualifikimit.

Neni 17
Dispozita zbatuese

1. Né rast veprimi/mosveprimi faktik té kryer nga punonjésit, me/ose pa dashje, pakujdesi a
neglizhencé, né kundérshtim me kéto rregulla, térhegja e vémendjes béhet verbalisht nga
struktura mbikéqyrése dhe, né rast pérséritjeje brenda 1 viti, pérbén shkak pér fillimin e
procedimit disiplinor ndaj punonjésit, késhilltarit ose punonjésit administrativ t¢ Komisionit.

2. Dispozitat qé rregullojné elementet procedurale dhe materiale té shkeljes sé kétij Kodi Etik
Sjelljeje, parashikohen respektivisht né rregulloren pér procedurat disiplinore pér késhilltarét
e njésisé sé shérbimit ligjor dhe né rregulloren pér organizimin dhe funksionimin e
administratés sé Komisionit té Pavarur té Kualifikimit.

KREU
DISPOZITA TE FUNDIT

Neni 18
Hyrja né fuqi

1. Ky Kod Etik Sjelljeje hyn né fugi me miratimin e tij nga mbledhja e Komisionit dhe njé
kopje e tij u njoftohet dhe vihet né dispozicion punonjésve administrativé dhe késhilltaréve té
njésisé sé shérbimit ligjor t¢ Komisionit, nga njésia e menaxhimit té burimeve njerézore té
Komisionit.

2. Rregullat e parashikuara né kété Kod jané objekt rishikimi dhe miratimi nga mbledhja e
Komisionit, né pérputhje me rregulloren pér veprimtariné e Komisionit té Pavarur té
Kualifikimit.

Miratuar me vendimin nr.89, daté25.11. 2019 té& mbledhjes sé Komisionit._



